


 
 

 
   

     
  

 
 
 

 

 

 

         
      

     

      
       

     
       

        
   

 

 

 

 
          

     
           

 

Անհատական հաշիվների գրանցման 
կարգը ՀՀ ԿԱ ՊԵԿ Հաշվետվությունների 

ներկայացման էլեկտրոնային 
համակարգում 

Հարգելի ընթերցո’ղ, 

Այս ուղեցույցը ներկայացնում է ՀՀ ԿԱ ՊԵԿ տեղեկատվական համակարգում 
վարձու աշխատողների անհատական հաշիվների գրանցման գործընթացը` ըստ 
հաշվետվությունների ներկայացման էլեկտրոնային համակարգում կատարվող 
գործողությունների: 

Ուղեցույցը կազմված է խիստ մանրամասն` հաջորդական քայլերի 
նկարագրությամբ, այն մատչելի է և պարզ` անգամ համակարգչային նվազագույն 
գիտելիքներ ունեցող մարդկանց համար: Նկարագրված գործողությունները 
հաջորդաբար, քայլ առ քայլ կատարելով և ուղեցույցի հրահանգներին հետևելով ` 
Դուք կկարողանաք ինքնուրույն գրանցել անհատական հաշիվ և սահմանված 
կարգով ներկայացնել էլեկտրոնային հաշվետվություն: 

Այս ուղեցույցի պատրաստումը և հրապարակումը հնարավոր է դարձել Ամերիկայի ժողովրդի 
աջակցությամբ ԱՄՆ Միջազգային զարգացման գործակալության (ԱՄՆ ՄԶԳ) միջոցով: 

Բովանդակությունը հեղինակներինն է և պարտադիր չէ, որ արտահայտի ԱՄՆ ՄԶԳ կամ ԱՄՆ 
կառավարության տեսակետները: 

Անհատական հաշիվների գրանցման կարգը ՀՀ ԿԱ ՊԵԿ Ուղեցույց Հաշվետվությունների ներկայացման էլեկտրոնային համակարգում 

Ի ԳԻՏՈՒԹՅՈՒՆ բոլոր գործատուների 

Տնտեսվարող սուբյեկտների համապատասխան պաշտոնատար անձինք 
(հաշվետվությունները ստորագրելու լիազորություն ունեցողները) պետք է 
ունենան էլեկտրոնային ստորագրություն և նույնականացման քարտ` ան
հատական հաշվառման համակարգում գրանցվելու և 2013 թվականի 
հունվարից ՀՀ ԿԱ ՊԵԿ միայն էլկետրոնային հաշվետվություններ ներկա
յացնելու նպատակով: 

ՆՈւՅՆԱԿԱՆՑՄԱՆ ՔԱՐՏԸ ՀՀ քաղաքացու ինքնությունը և ՀՀ 
քաղաքացիությունը հավաստող փաստաթուղթ է, որը նախատեսված է 
ՀՀ տարածքում օգտագործելու համար: Այն պարունակում է տվյալների 
էլեկտրոնային պահոց, որը ներառում է քաղաքացու` «Նույնակա
նացման քարտերի մասին» ՀՀ օրենքով նախատեսված տվյալները, այդ 
թվում` էլեկտրոնային թվային ստորագրություն: 

Ինչպես ստանալ նույնականացման քարտ և էլեկտրոնային 
ստորագրություն: 

Քայլ I 

Առաջին հերթին պետք է դիմել ՀՀ ոստիկանության տարածքային անձնա 
գրային բաժին ՆՈւՅՆԱԿԱՆՑՄԱՆ ՔԱՐՏ ձեռք բերելու համար: Նույնականաց 
ման քարտի արժեքն է 3000 ՀՀ դրամ: Նույնականացման քարտի հետ ոստիկա 
նության մարմինը քաղաքացուն տրամադրում է նաև PIN և PUK ծածկագրեր: 
Նույնականացման քարտն իր մեջ ներառում է էլեկտրոնային ստորագրության 
հավաստագիր: 

(ՀՀ քաղաքացին նույնականացման քարտ ստանալու համար կարող է դիմել ցանկացած 
անձնագրային ծառայություն` անկախ անձի հաշվառման վայրից կամ ՀՀ ոստիկանության 
անձնագրային և վիզաների վարչություն): 

Նույնականացման քարտ ստանալու համար անհրաժեշտ է ներկայացնել` 

•	 դիմում, 

•	 մինչև 16 տարին լրանալը ստացած կենսաչափական տվյալներ պարու 
նակող անձնագիր կամ ծննդյան վկայական կամ ՀՀ կառավարության 
25.12.1998թ. թիվ 821 որոշմամբ նախատեսված անձնագիր, 

•	 զինվորական կցագրման վկայական կամ զինվորական գրքույկ կամ 
զինվորական հաշվառման փաստը հավաստող տեղեկանք  (վերջինս 
ներկայացնում են միայն զինապարտները), 

•	 բժշկական բնույթի համապատասխան փաստաթուղթ` քաղաքացու կամ 
«Նույնականացման քարտերի մասին» ՀՀ օրենքով նախատեսված դեպ 
քերում` ներկայացուցչի ցանկությամբ նույնականացման քարտում արյան 
խմբի և ռեզուսի վերաբերյալ տվյալներն առաջին անգամ ամրագրելու 
դեպքում, 

•	 պետական տուրքի վճարման անդորրագիր` 3.000 դրամի չափով: 

Նույնականացման քարտը տրամադրվում է դիմում ներկայացնելու օրվան հա 
ջորդող 15-րդ աշխատանքային օրը կամ քաղաքացու ցանկությամբ առավել 
սեղմ ժամկետներում` գանձվող վճարի դիմաց: 

ՀՀ կառավարության 25.12.1998թ. թիվ 821 որոշմամբ նախատեսված անձնագրի 
վավերականության ժամկետի լրանալը հիմք չէ նույնականացման քարտ ստա
նալու դիմումը մերժելու համար: 

Քայլ II 

Նույնականացման քարտը ստանալուց հետո դիմել ՀՀ ԿԱ ՊԵԿ սպասարկման 
կենտրոններ կամ հարկային տեսչությունների սպասարկման բաժիններ և 
գրանցվել էլեկտրոնային հաշվետվությունների ներկայացման համակարգում: 

Հարկային մարմինը լրացնում և անձի հետ կնքում է հաշվետվությունների 
էլեկտրոնային եղանակով ներկայացման պայմանագիր՝ նրան տրամադրելով 
մուտքի ՕԳՏՎՈՂԻ ԱՆՈՒՆ և ԳԱՂՏՆԱԲԱՌ: 

ՀՀ ԿԱ ՊԵԿ-ում պայմանագիր կնքելու համար անհրաժեշտ է ներկայացնել` 

•	 պայմանագիրը կնքող անձի  (անձանց) նույնականացման քարտը  (քար 
տերը) և դրա պատճենը, 

•	 հարկային գործակալի կողմից օրենսդրությամբ սահմանված կարգով 
տրված լիազորագիր կամ այլ փաստաթուղթ՝ օգտվողի անունը և գաղտ
նաբառը օգտագործելու և դրանք հարկային մարմնից ստանալու  (նե
րառյալ ԷՆՊ կնքելու) իրավասու անձ լինելու վերաբերյալ  (լիազորագրի 
օրինակելի ձևը կցվում է): 

Եթե մուտքի անուն և գաղտնաբառ ստանալու համար դիմում է իրավաբա 
նական անձի գործադիր մարմնի ղեկավարը կամ անհատ ձեռնարկատերը, 
ապա լիազորագրի անհրաժեշտություն չկա: 

Անհատական հաշիվների գրանցման կարգը ՀՀ ԿԱ ՊԵԿ Ուղեցույց Հաշվետվությունների ներկայացման էլեկտրոնային համակարգում 

Եթե հարկային գործակալի լիազորած  (հարկային գործակալի կողմից ներկա 
յացվող անձնավորված հաշվարկը և գրանցման հայտը ստորագրելու իրավա 
սություն ունեցող) անձանց թիվը մեկից ավելի է, ապա` 

•	 օգտվողի անուն և գաղտնաբառ ստանալու համար դիմելիս, բոլորի ներ
կայությունը պարտադիր է, 

•	 անձնավորված հաշվարկը  (գրանցման հայտը) էլեկտրոնային եղանա 
կով ներկայացնելիս, պայմանագիրը կնքած բոլոր լիազորված անձանց 
ստորագրությունների առկայությունը պարտադիր է: 

Նույնականացման քարտի միջոցով Էլեկտրոնային թվային ստորագրություն 
ձեռք բերած այն քաղաքացիներին, ովքեր մինչև սույն թվականի նոյեմբերի 30-ը 
դիմել են ՀՀ կառավարությանն առընթեր պետական եկամուտների կոմիտեի 
համակարգում գրանցվելու, էլեկտրոնային ստորագրության սպասարկման հետ 
կապված ծառայությունները մատուցվում են անվճար: 

Փաստաթղթերը ներկայացման պահին հարկային մարմինը լրացնում և անձի 
հետ կնքում է հաշվետվությունների էլեկտրոնային եղանակով ներկայացման 
պայմանագիր՝ նրան տրամադրելով օգտվողի մուտքի անունն ու գաղտնա 
բառը: 

Օրինակելի ձև 

Լիազորագիր. 

Ես` « » -ի տնօրեն Անուն Ազգանուն_ս լիազորում եմ Անուն 
Ազգանուն_ին  (անձնագրի և նույնականացման քարտի տվյալները) կազմակերպության 
անունից կնքել պայմանագիր ՀՀ ԿԱ ՊԵԿ-ի հետ՝ էլեկտրոնային հաշվետվություններ և 
հարկային հաշիվներ ուղարկելու համար, ստանալ կազմակերպության օգտվողի 
անունը, գաղտնաբառը և օգտվել տվյալ համակարգից: 

Քայլ III 

Ինչպես ակտիվացնել էլեկտրոնային ստորագրությունը. 

ՀՀ ԿԱ ՊԵԿ համակարգում գրանցվելուց հետո, գրանցվել Էլեկտրոնային կա 
ռավարման ենթակառուցվածքների ներդրման գրասենյակի  (ԷԿԵՆԳ) առցանց 
համակարգում (www.ekeng.am)` էլ. ստորագրությունը ակտիվացնելու նպատա 
կով: Էլեկտրոնային ստորագրության տարեկան սպասարկման վճարը կազմում 
է 3000 դրամ: 

Այն անձինք, ովքեր արդեն ունեն էլեկտրոնային ստորագրություն, պետք է միայն 
դիմեն և ստանան նույնականացման քարտ: Նրանք կշարունակեն օգտագործել 
ՊԵԿ համակարգում իրենց ունեցած ՕԳՏՎՈՂԻ ԱՆՈՒՆՆ ՈՒ ԳԱՂՏՆԱԲԱՌԸ: 

Նույնականացման 
քարտ կարդացող սարք 

Հաշվետվությունների ներկայացման էլեկտրոնային համակարգ 

www.taxservice.am 

Նույնականացման քարտ կարդացող սարք 

Նույնականացման քարտ կարդացող սարքն անհրաժեշտ է էլեկտրոնային 
հաշվետվությունների վրա էլեկտրոնային ստորագրություն դնելու համար: 

Նույնականացման 
քարտ 

Նշում՝ 

Նույնականացման քարտ կարդացող սարքավորման պահանջներ՝ 

Պահանջ 1: Սարքավորումը պետք է ունենա արագագործ USB միացում: 

Պահանջ 2: Սարքավորումը պետք է համապատասխանի ISO 7816 
ստանդարտին: 

Պահանջ 3: Սարքավորումը պետք է ապահովի T=0, T=1 պրոտոկոլների 
համապատասխանությունը: 

Պահանջ 4: Սարքավորումը պետք է ապահովի նույնականացման քարտի ID-1 
չափի համապատասխանությունը: 

Անհատական հաշիվների գրանցման կարգը ՀՀ ԿԱ ՊԵԿ Ուղեցույց Հաշվետվությունների ներկայացման էլեկտրոնային համակարգում 

Կարևոր է իմանալ
 

2013 թվականի հունվարի 1-ից ուժի մեջ է մտնում «Եկամտային հարկի մասին» 
ՀՀ օրենքը, ըստ որի միավորվում են պարտադիր սոցիալական ապահովության 
վճարը և եկամտահարկը` դառնալով մեկ միասնական ԵԿԱՄՏԱՅԻՆ հարկ: 

Եկամտային հարկ վճարող յուրաքանչյուր ֆիզիկական անձ պետք է պար 
տադիր կարգով ունենա ԱՆՀԱՏԱԿԱՆ ՀԱՇԻՎ և ընդգրկված լինի ԱՆՁՆԱ
ՎՈՐՎԱԾ ՀԱՇՎԱՌՄԱՆ համակարգում: 

Անհատական հաշիվը ֆիզիկական անձի անհատական տվյալների 
ամբողջությունն է` ներառված տեղեկատվական բազայում: 

2013 թվականի հունվարի 1-ից Եկամտային հարկի հաշվետվությունը հարկային 
մարմին ուղարկվում է յուրաքանչյուր ամիս` միայն էլկետրոնային եղանակով: 

Անձնավորված հաշվառման նպատակներն են հարկային օրենսդրության կի
րառման և ֆիզիկական անձանց եկամուտների հարկման ճշտության, կենսաթո 
շակային համակարգի կուտակային բաղադրիչի բնականոն գործունեության 
ապահովումը, ինչպես նաև ֆիզիկական անձանց կենսաթոշակային իրավունք 
ների իրականացումը: Անհատական հաշիվը վերահսկելի և թափանցիկ է հարկ 
վճարող անձի համար: Տեղեկատվական բազայում ներառված տվյալների 
անվտանգությունն ապահովվում է օրենքով սահմանված կարգով: 

Այս օրենսդրական փոփոխությունը հիմք է դառնալու կուտակային կենսաթոշա 
կային համակարգի ներդրման և բնականոն գործարկման համար: 

Բազմաստիճան կենսաթոշակային համակարգի պարտադիր կուտակային բա 
ղադրիչը կսկսի գործել 2014 թվականի հունվարի 1-ից: Այս բաղադրիչին մաս
նակցությունը պարտադիր է 1974 թվականի հունվարի 1-ից հետո ծնված 
անձանց համար: 

Հաշվետվությունների ներկայացման էլեկտրոնային համակարգ 

www.taxservice.am 

Եկամտահարկ (մինչև 2013թ.) 

Որքան են կազմում եկամտահարկը և սոցիալական ապահովության 
վճարները մինչև 2013 թվականի հունվարի 1-ը 

Մինչև 2013 թվականի հունվարի 1-ը Վարձու աշխատողը վճարում է եկամտա 
հարկ և պարտադիր սոցիալական ապահովության վճար, հետևյալ բանաձևով. 

Եկամտահարկ (մինչև 2013թ.)` 

մինչև 80 000 դրամ հարկվող եկամտի 10%-ը 

80 000 դրամից մինչև 
2 000 000 դրամ 

8 000 դրամին գումարած 80 000 դրամը գերազանցող 
գումարի 20%-ը 

2 000 000 դրամից 
ավելի 

392 000 դրամին գումարած 2 000 000 դրամը 
գերազանցող գումարի 25%-ը 

Աշխատողի կողմից պարտադիր սոցիալական ապահովության վճար 
(մինչև 2013թ.)` 

Աշխատավարձի և դրան 
հավասարեցված կամուտների 

ամսական չափը 

Սոցիալական վճարի չափը 

մինչև 2.000.000 դրամ 3 տոկոս 

2.000.000 դրամից ավելի 60.000 դրամ գումարած 2.000.000 
դրամը գերազանցող գումարի 8 տոկոսը 

Գործատուներն իրենց հերթին յուրաքանչյուր վարձու աշխատողի համար կա 
տարում են սոցիալական ապահովության վճարներ` 

Գործատուի պարտադիր սոցիալական վճարի չափը (մինչև 2013թ.) 

մինչև 20 000 դրամ եկամտի դեպքում 7 000 դրամ 

20 000-100 000 դրամ եկամտի 
դեպքում 

7 000 դրամ + 20 000 դրամը 
գերազանցող գումարի 15%-ը 

100 000 դրամից ավելի եկամտի 
դեպքում 

19 000 դրամ + 100 000 դրամը 
գերազանցող գումարի 5%-ը 

Անհատական հաշիվների գրանցման կարգը ՀՀ ԿԱ ՊԵԿ Ուղեցույց Հաշվետվությունների ներկայացման էլեկտրոնային համակարգում 

Եկամտային հարկ (2013թ. հունվարի 1-ից) 

Որքան կկազմեն միասնական եկամտային հարկը և պայմանագրային 
աշխատավարձերը 2013 թվականի հունվարից 1-ից հետո 

2013 թվականից ներկայումս գործող եկամտահարկի և պարտադիր սոցիալա 
կան ապահովության վճարի փոխարեն գործելու է մեկ միասնական եկամտային 
հարկ: 

Այն չի ներառում պարտադիր կուտակային կենսաթոշակային վճարները, որը 
կսկսի գործել 2014 թվականից: 

Վարձու աշխատողների դեպքում` միասնական եկամտահարկի մեջ ներառվելու 
է նաև գործատուների կողմից ներկայումս վճարվող սոցիալական ապահովու 
թյան վճարը: 

Միաժամանակ, գործատուն պարտավոր է այնքան բարձրացնել Վարձու աշ 
խատողի անվանական աշխատավարձը, որ միասնական հարկային վճար կա 
տարելուց հետո նրա կողմից տնօրինվող եկամուտը` մաքուր աշխատավարձը, 
մնա նույնը, այսինքն վարձու աշխատողը պետք է ստանա այնքան աշխա 
տավարձ, որքան ստացել է մինչև եկամտային հարկի ներդրումը: 

Վարձու աշխատողի կողմից տնօրինվող եկամուտը  (անվանական աշխատա 
վարձի և հարկերի տարբերությունը) չի նվազում, և Վարձու աշխատողի 
եկամտային հարկի բեռը չի ավելանում: 

Գործատուները պարտավոր են վարձու աշխատողներին վճարվող աշխատա 
վարձը և դրան հավասարեցրած եկամուտները ավելացնել այնքան, որ վարձու 
աշխատողի մաքուր աշխատավարձը չնվազի հարկումից հետո: 

Միասնական եկամտային հարկը կազմելու է (2013թ. հունվարի 1-ից) 

մինչև 120 000 դրամ հարկվող եկամտի 24.4% 

120 000 դրամից մինչև 
2 000 000 դրամ 

29 280 դրամին գումարած 120 000 դրամը 
գերազանցող գումարի 26% 

2 000 000 դրամից ավելի 518 080 դրամին գումարած 2 000 000 
դրամը գերազանցող գումարի 36% 

Եթե Դուք անհատ ձեռնարկատեր եք կամ նոտար, ապա մինչև 2013 թվականի 
հունվարի 1-ը վճարում եք սոցիալական ապահովության վճար և եկամտահարկ 
հետևյալ դրույքաչափերով` 

Եկամտահարկ (մինչև 2013թ.) 

մինչև 960 000 դրամ հարկվող եկամտի 10%-ը 

960 000 դրամից ավելի 96 000 դրամին գումարած 960 000 
դրամը գերազանցող գումարի 20%-ը 

Սոցիալական ապահովության վճար (մինչև 2013թ.) 

մինչև 1 200 000 դրամ 15%, բայց ոչ պակաս 60 000 դրամից 

1 200 000 դրամից ավելի 180 000 դրամին գումարած 1 200 000 
դրամը գերազանցող գումարի 5%-ը 

2013 թվականի հունվարի 1-ից հետո, նոտարների կամ անհատ ձեռնարկա 
տերերի համար տարեկան եկամտային հարկի դրույքաչափերը կազմելու են` 

Եկամտային հարկ (2013թ. հունվարի 1-ից հետո) 

մինչև 1 440 000 դրամ հարկվող եկամտի 24.4%-ը 

1 440 000 դրամից ավելի 351 360 դրամին գումարած 1 440 000 
դրամը գերազանցող գումարի 26%-ը 

Անհատական հաշիվների գրանցման կարգը ՀՀ ԿԱ ՊԵԿ Ուղեցույց Հաշվետվությունների ներկայացման էլեկտրոնային համակարգում 

ՔԱՅԼ ԱՌ ՔԱՅԼ ՈՒՂԵՑՈՒՅՑ. ՄՈՒՏՔ 
ՀԱՇՎԵՏՎՈՒԹՅՈՒՆՆԵՐԻ 
ՆԵՐԿԱՅԱՑՄԱՆ ԷԼԵԿՏՐՈՆԱՅԻՆ 
ՀԱՄԱԿԱՐԳ 

Մուտք ենք գործում Հաշվետվությունների ներկայացման էլեկտրոնային 
համակարգ (ՀՆԷՀ) 

Քայլ I. Անհրաժեշտ Էլեկտրոնային հասցեն է. www.taxservice.am 

Քայլ II . Մուտք գործել Հաշվետվությունների ներկայացման էլեկտրոնային 
համակարգ բաժինը 

Քայլ III. Սեղմել https://file-online.taxservice.am հղումը 

Անհատական հաշիվների գրանցման կարգը ՀՀ ԿԱ ՊԵԿ Ուղեցույց Հաշվետվությունների ներկայացման էլեկտրոնային համակարգում 

Քայլ IV. Լրացնել. 

Օգտվողի անունը` տնտեսա
վարող սուբյկետի անվա
նումն է, որը պետք է վերցնել 
ՀՀ ԿԱ Պետական եկամուտ 

ների կոմիտեից 

ՀՎՀՀ` հարկ վճարողի հաշ 
վառման համարն է, որը 
տրամադրում է պետական 
ռեգիստրի կոմիտեն` ընկե
րությունը գրանցելիս 

Գաղտնաբառը` Գաղտնա 
բառը նույնպես տրամադ 
րում է ՀՀ ԿԱ պետական 
եկամուտների կոմիտեն, այն 
պետք է վերցնել հարկային 
մարմնից օգտվողի անունի 

հետ միասին: 

Մուտքը Հաշվետվությունների ներկայացման էլկետրոնային համակարգ 
կատարված է: 

Համակարգից օգտվելու կարգի և կանոնների մասին կարելի է ծանոթանալ 
սեղմելով կայքէջի Օգնություն հղումը: Հաշվետվությունների ներկայացման 
էլեկտրոնային համակարգում բոլոր փաստաթղթերի 
լրացման կարգի մասին տեղեկանալու համար սեղմեք
 
փաստաթղթի ամենավերևում տեղադրված հարցական նշան
հղումը: 

Օգնության ձեռնարկ կարող է հանդիսանալ նաև  «Անհատական հաշիվների 
գրանցման կարգը հաշվետվությունների ներկայացման էլեկտրոնային համա 
կարգում» սույն ուղեցույցը: 

Հաշվետվությունների ներկայացման էլեկտրոնային համակարգ 

www.taxservice.am 

ԱՆՀԱՏԱԿԱՆ ՀԱՇԻՎՆԵՐԻ ԳՐԱՆՑՈՒՄ
 

ՀՀ ԿԱ ՊԵԿ տեղեկատվական համակարգում ֆիզիկական անձանց համար 
անհատական հաշիվների գրանցումը  (բացումը) կատարվում է ներկայացված 
հայտերի հիման վրա՝ Հարկատու  3 համակարգի և/կամ Հաշվետվությունների 
ներկայացման էլեկտրոնային համակարգի միջոցով՝ լրացված տվյալների հա 
մադրման ու պահանջվող գործողությունների զուգորդման ճանապարհով: 

Ֆիզիկական անձանց համար անհատական հաշիվների հայտերի գրանց
ման գործընթացը նախատեսում է հետևյալ հիմնական դեպքերը. 

−	 Վարձու և/կամ պայմանագրով աշխատողի անհատական հաշվի գրան
ցում 

−	 Ինքնազբաղված անձի անհատական հաշվի գրանցում 

−	 Նոտարի հաշվառում և անհատական հաշվի գրանցում 

−	 Անհատ ձեռնարկատեր անձի անհատական հաշվի գրանցում 

* Հարկային գործակալի պարտականություններից ազատված 
(ՀԳՊԱ) աշխատողի անհատական հաշվի գրանցման և 
անհատական հաշիվների գրանցումների փոփոխման կարգը 
ներկայացված է առանձին ուղեցույցով (ԿՀԻԿ 
Հրապարակումների շարք. Թողարկում IV) 

Անհատական հաշիվների գրանցման կարգը ՀՀ ԿԱ ՊԵԿ Ուղեցույց Հաշվետվությունների ներկայացման էլեկտրոնային համակարգում 

Վարձու և/կամ պայմանագրով աշխատողի 
անհատական հաշվի գրանցում 

Վարձու և/կամ պայմանագրով աշխատողների անհատական հաշիվների 
գրանցումը կատարվում է Հաշվետվությունների ներկայացման էլեկտրոնային 
համակարգի միջոցով՝ վարձու աշխատողների գործատուների կողմից՝ պայմա 
նով, որ գործատու կազմակերպությունն արդեն գրանցված է ՊԵԿ տարածքա 
յին կառույցում և ունի Հարկ վճարողի հաշվառման համար: 

«Հաշվետվությունների ներկայացման էլեկտրոնային համակարգի» կայք 
մուտք գործելու և վարձու աշխատողների համար անհատական հաշիվներ 
գրանցելու համար գործատուն  (կամ գործատու կազմակերպության կողմից 
լիազորված անձը) պետք է հանդիսանա  «Հաշվետվությունների ներկայացման 
էլեկտրոնային համակարգի» օգտվող և ունենա հարկային մարմնում գրանցված 
էլեկտրոնային ստորագրություն: 

Անհատական հաշվի հայտի գրանցումը կատարվում է «Հաշվետվություննե 
րի ներկայացման էլեկտրոնային համակարգի» կայքում՝  «Վարձու աշխատողի 
և/կամ քաղաքացիաիրավական պայմանագրով ծառայություններ մատուցողի 
գրանցման հայտ» փաստաթղթի էլեկտրոնային ձևը լրացնելու միջոցով: Իբրև 
այլընտրանք` համակարգը թույլ է տալիս փաստաթուղթը լրացնել տվյալները 
XML ձևաչափով ներմուծելու եղանակով: 

«Հաշվետվությունների ներկայացման էլեկտրոնային համակարգում» անհա 
տական հաշվի գրանցման համար անհրաժեշտ տեղեկությունների մի մասը 
մուտքագրում է հայտ գրանցողը: 

Վարձու և/կամ պայմանագրով աշխատողի համար առաջին անգամ գրանցման 
հայտ ներկայացնելիս անհրաժեշտ են հետևյալ տվյալները. 

−	 Հանրային ծառայության համարանիշ (ՀԾՀ-ն), անուն, ազգանուն, անձը 
հաստատող փաստաթղթերի սերիան ու համարը, ծննդյան օրը, ամիսը, 
տարին (պարտադիր) 

−	 Բնակության վայրի հասցեն (պարտադիր) 

−	 Աշխատանքի ընդունվելու օրը, ամիսը, տարին, պաշտոնը (պարտադիր) 

−	 Քաղաքացիաիրավական պայմանագրի սկիզբը (կամ ավարտը) 

−	 Կոնտակտային տվյալներ (քաղաքային և բջջային հեռախոսահամար, 
էլեկտրոնային փոստի հասցե) 

Վարձու աշխատողի և/կամ քաղաքացիաիրավական պայմանագրով ծա
ռայություններ մատուցողի անհատական հաշվի գրանցման հայտ (ՀՆԷՀ կայքէջ) 

Անհատական հաշիվների գրանցման կարգը ՀՀ ԿԱ ՊԵԿ Ուղեցույց Հաշվետվությունների ներկայացման էլեկտրոնային համակարգում 

Վարձու և/կամ պայմանագրով աշխատողի գրանցման 
հայտի լրացման կարգը 

Հաշվետվությունների ներկայացման էլեկտրոնային համակարգի միջոցով 
վարձու և/կամ պայմանագրով աշխատողի անհատական հաշվի գրանցման 
հայտ լրացնելու համար օգտվողը պետք է ունենա տվյալ գործատուի տվյալ 
ներով համակարգ մուտք գործելու հնարավորություն  (գործատուի օգտվողի 
անուն, Հարկ վճարողի հաշվառման համար, գաղտնաբառ): 

Անհատական հաշվի լրացված հայտը էլեկտրոնային եղանակով ստորագ
րելու և ՊԵԿ ներկայացնելու համար օգտվողը պետք է գործածի գործատու 
տվյալ կազմակերպության լիազորի  (կամ լիազորների) վավեր ստորագրու 
թյունը (լիազորի օգտվողի անուն, գաղտնաբառ): 

Գործատուի անունից վարձու և/կամ պայմանագրային աշխատողի անհա 
տական հաշվի գրանցման հայտ լրացնելու համար. 

1.	 Մուտք գործեք «Հաշվետվությունների ներկայացման էլեկտրոնային հա 
մակարգ» կայք և Անձնական գրասենյակ բաժնից տեղափոխվեք 
Հաշվետվություններ բաժին: 

2.	 Հաշվետվություններ բաժնում սեղմեք Հաշվետվությունների ձևեր հղումը: 
Կայքեջում կցուցադրվի հարկային փաստաթղթերի առկա էլեկտրոնային 
ձևերի ցանկը: 

3.	 Հարկային փաստաթղթերի էլեկտրոնային ձևերի ցանկում որոնեք և 
գտեք ԳՐԱՆՑՄԱՆ ՀԱՅՏ` Վարձու աշխատողի և քաղաքացիաիրավա
կան պայմանագրով ծառայություններ մատուցողի տողը: Սեղմեք այն, և 
փաստաթղթի ձևը կցուցադրվի կայքէջում: 

4.	 Փաստաթղթի Հարկ վճարողի տվյալներ, ներկայացման ամսաթիվը 
բաժնում տվյալների դաշտերը լրացվում են համակարգի կողմից՝ 
ինքնաշխատ: Հավաստիացեք, որ ճիշտ է տրված գործատու կազմա 
կերպության Հարկ վճարողի հաշվառման համարը և անվանումը: Տվյալ 
ների Ներկայացման ամսաթիվ [3] դաշտը հետագայում ևս ցուցադրվելու 
է համակարգի կողմից ինքնաշխատ՝ ըստ փաստաթուղթը ՊԵԿ 
ներկայացնելու ամսաթվի: 

5.	 Որոշեք` ինչպես վարվել. 

1.	 Եթե ցանկանում եք փաստաթղթի գրանցումը իրականացնել 
տվյալները XML ձևաչափով ներմուծելու եղանակով, սեղ 
մեք կայքէջի վերին աջ անկյունում տեղադրված Ներմուծել 
XML նշան-հրահանգը, և Open File պատուհանի միջոցով 
ներմուծեք նախօրոք պատրաստված XML փաստաթուղթը: 

Տվյալները, XML ձևաչափով ճիշտ կազմված լինելու դեպքում, 
ինքնաշխատ կհայտնվեն կայքէջի համապատասխան դաշտե
րում: Աչքի անցկացրեք ներմուծված տվյալները, ըստ անհրա 
ժեշտության կատարեք փոփոխումներ ու հավելումներ և ապա 
անցեք քայլ 7-ին: 

2.	 Եթե ցանկանում եք փաստաթղթի գրանցումը իրականացնել 
տվյալները քայլ առ քայլ մուտքագրելու եղանակով, անցեք հա 
ջորդ քայլին: 

6.	 Փաստաթղթի Անձնավորված տեղեկություններ բաժնում լրացրեք 
հետևյալ տվյալները. 

1.	 Անուն [5]: Մուտքագրեք անձի անունը ըստ անձնագրի: 

2.	 Ազգանուն [6]: Մուտքագրեք անձի ազգանունը ըստ անձնագրի: 

3.	 Հայրանուն [7]: Մուտքագրեք անձի հայրանունը ըստ անձնագրի, 
եթե այն առկա է: 

4.	 Հանրային ծառ. համարանիշ [8] (ՀԾՀ): Մուտքագրեք անձի հան
րային ծառայության համարանիշը: Եթե անձը ՀԾՀ-ի փոխարեն 
ներկայացրել է ՀԾՀ չունենալու մասին տեղեկանք, ապա լրաց
րեք այդ տեղեկանքի համարը: 

5.	 Ծննդյան ամսաթիվ [9]: Մուտքագրեք կամ օրացույցի օգնությամբ 
նշեք անձի ծննդյան օրը, ամիսը, տարին՝ ՕՕ.ԱԱ.ՏՏՏՏ ձևաչա 
փով: 

6.	 Անձը հաստատող փաստաթղթի տիպ [10]: Ցուցակից ընտրեք 
ճիշտ տարբերակը (ՀՀ անձնագիր, Ծննդյան վկայական (եթե ան
ձը 14-ից 16 տարեկան է), ՀՀ-ում բնակվելու իրավունքը հաստա 
տող փաստաթուղթ (կացության քարտ), Կոնվենցիոն ճանապար 
հորդական փաստաթուղթ, Նույնականացման քարտ, Կենսաչա 
փական անձնագիր): 

7.	 Սերիա և համար [11]: Մուտքագրեք անձը հաստատող փաստա 
թղթի սերիան և համարը (օրինակ՝ AA12345678) 

7.	 Հավաստիացեք, որ լրիվ և անսխալ եք լրացրել փաստաթղթի 
Անձնավորված տեղեկություններ բաժնի բոլոր տվյալները  (բացառու 
թյամբ համակարգի կողմից ինքնաշխատ լրացվող Հ/Հ [4]  (Հերթական 
համար) դաշտի) և ապա սեղմեք Ստուգել տվյալները կոճակը: Համա 
կարգը լրացված տվյալները ինքնաշխատ կհամադրի 3-րդ կողմի  (Ոս 
տիկանություն և այլն) տրամադրած տեղեկատվության հետ և ի հայտ 
եկած սխալների մասին (եթե այդպիսիք կան) կցուցադրի հաղորդագրու 
թյուն(ներ): Հաղորդագրություն(ներ) ցուցադրվելու դեպքում ուղղեք 

Անհատական հաշիվների գրանցման կարգը ՀՀ ԿԱ ՊԵԿ Ուղեցույց Հաշվետվությունների ներկայացման էլեկտրոնային համակարգում 

լրացված տվյալներում առկա սխալները  (կամ լրացրեք տվյալների դա 
տարկ թողնված պարտադիր դաշտը): 

8.	 Փաստաթղթի Կոնտակտային և բնակության տվյալներ բաժնում լրացրեք 
հետևյալ տվյալները. 

1.	 Քաղաքային հեռ. [12]: Մուտքագրեք անձի քաղաքային հեռախո 
սահամարը ճիշտ ձևաչափով  (օրինակ` +(374)10223344, առանց 
բացատների): 

2.	 Բջջային հեռ. [13]: Մուտքագրեք անձի բջջային հեռախոսահա 
մարը ճիշտ ձևաչափով  (օրինակ` +(374)91223344, առանց բա 
ցատների): 

3.	 Էլ. փոստ [14]: Մուտքագրեք անձի էլեկտրոնային փոստի հասցեն 
ճիշտ ձևաչափով (օրինակ`ara.arayan@iunetworks.am): 

4.	 Նշեք Այո կամ Ոչ պատասխաններից մեկը Բնակվում է ՀՀ 
բնակչության պետ. Ռեգիստրում հաշվառված հասցեում [15] 
տողի դիմաց: ՀՀ-ում բնակության դեպքում տվյաները ինքնաշ 
խատ կերպով համակարգ են բեռնվում ՀՀ բնակչության պետ. 
ռեգիստրից: Հակառակ դեպքում անհրաժեշտ է լրացնել անձի 
ՀՀ-ում բնակության հասցեն [17]  (Մարզ, Համայնք, Բնակավայր, 
Փողոց, Շենք/Տուն, Բն.) և/կամ Արտերկրի բնակության հասցեն 
[16] (Հասցեատող 1, Հասցեատող 2, Հասցեատող 3, Փոստի #): 

9.	 Լրացրեք փաստաթղթի Աշխատանքի մասին տեղեկություններ բաժինը 
հետևյալ կարգով. 

1.	 Աշխատանքային հարաբերություններ (Պաշտոն [18], Սկիզբ [19]): 
Պաշտոնի անվանումը ընտրեք զբաղմունքների առաջարկվող 
ցանկից կամ ինքներդ մուտքագրեք աշխատողի փաստացի 
պաշտոնը, եթե պաշտոնի անվանումը ցանկում բացակայում է: 
Մուտքագրեք կամ օրացույցի օգնությամբ նշեք աշխատանքային 
հարաբերությունների սկիզբը՝ ՕՕ.ԱԱ.ՏՏՏՏ ձևաչափով: Անձի 
համար աշխատանքային ևս մեկ հարաբերություն լրաց
նելու համար սեղմեք Ավելացնել նոր պաշտոն ► 
կոճակը: Աշխատանքային հարաբերություններ տվյալ 
ների լրացումը պարտադիր չէ, և Դուք կարող եք անցնել հաջորդ 
քայլին, եթե աշխատողի համար լրացվել կամ լրացվելու է 
Քաղաքացիաիրավական հարաբերություններ տողը: 

2.	 Չվճարվող արձակուրդ: Ըստ անհրաժեշտության` նշեք չվճար
վող արձակուրդի սկիզբն ու ավարտը և պատասխանեք Մինչև 
երեք տարեկան երեխայի խնամքի արձակուրդ [22] է հարցմանը 
(Այո/Ոչ): 

3.	 Անհրաժեշտության դեպքում մուտքագրեք կամ օրացույցի օգնու 
թյամբ նշեք աշխատանքային հարաբերությունների պայմանագի 
րը լուծելու կամ աշխատանքային հարաբերությունները փաս
տացի դադարելու օրը, ամիսը, տարին՝ ՕՕ.ԱԱ.ՏՏՏՏ ձևաչա 
փով: 

4.	 Քաղաքացիաիրավական հարաբերություններ տողում նշեք 
Սկիզբ [24] և, ըստ անհրաժեշտության, Պայմանագիրը լուծելու 
կամ քաղ.իրավական հարաբերությունները փաստացի դադա
րելու ամսաթիվ [25], եթե այդպիսի հարաբերություններ առկա են 
(կամ առկա էին): Անձի համար քաղաքացիաիրավական 
ևս մեկ հարաբերություն լրացնելու համար սեղմեք 
Ավելացնել նոր քաղ. իրավական հարաբերություն ► 
կոճակը: 

5.	 Ըստ անհրաժեշտության` մուտքագրեք կամ օրացույցի օգնու 
թյամբ նշեք, թե երբ է աշխատողը ներկայացրել դիմում կուտա 
կային վճարները դադարեցնելու մասին: Այս տողը փաստա 
թղթում ակտիվ է դառնում անձի 63 տարին լրացած լինելու դեպ 
քում: 

10. Վերընթերցեք փաստաթղթում լրացված բոլոր տվյալները` հավաստիա 
նալու համար, որ դրանք անսխալ են ու ամբողջական: Որոշեք` ինչպես 
վարվել. 

1.	 Եթե կարծում եք, որ լրացված փաստաթուղթը դեռ ամբողջական 
կամ վերջնական չէ և ունի հետագա խմբագրման կարիք, սեղմեք 
կայքէջի ամենացածում տեղադրված Հիշել ժամանակավորապես 
կոճակը: Մասնակի լրացված փաստաթուղթը կպահպանվի ՀՆԷՀ 
Անավարտ փաստաթղթեր բաժնում: 

2.	 Եթե կարծում եք, որ լրացված փաստաթուղթը ամբողջական է, և 
արդեն անհրաժեշտ է այն գրանցել՝ հետագայում ստորագրելու և 
ՊԵԿ ներկայացնելու համար, սեղմեք կայքէջի ամենաներքևում 
տեղադրված Գրանցել կոճակը: Գործողությունը կատարելու 
դեպքում համակարգը փաստաթուղթը կպահպանի Լրացված 
հաշվետվություններ բաժնում: Եթե փաստաթղթում կան սխալ 
կամ թերի լրացված տվյալներ, համակարգը կարմիրով կցուցադ 
րի հաղորդագրություններ՝ յուրաքանչյուր սխալի մասին: Վերաց
րեք փաստաթղթում առկա սխալները և նորից սեղմեք Գրանցել: 

Անհատական հաշիվների գրանցման կարգը ՀՀ ԿԱ ՊԵԿ Ուղեցույց Հաշվետվությունների ներկայացման էլեկտրոնային համակարգում 

Գրանցման հայտի պահպանումը իբրև անավարտ 
փաստաթուղթ 

Նախքան ստորագրելն ու ՀՆԷՀ կայքի միջոցով ՊԵԿ ներկայացնելը, օգտ
վողը կարող է լրիվ կամ մասնակի լրացված փաստաթուղթը  (տվյալ դեպքում՝ 
«Վարձու և/կամ պայմանագրով աշխատողի անհատական հաշվի գրանցման 
հայտը») վերախմբագրել՝ նրանում ըստ անհրաժեշտության կատարելով 
փոփոխումներ ու հավելումներ: 

Հետագա խմբագրում ենթադրող փաստաթղթերը սովորաբար պահվում են 
ՀՆԷՀ կայքի Անավարտ փաստաթղթեր բաժնում  (կայքէջի արտապատկերը 
տե´ս հաջորդիվ): 

Առանձին դեպքերում հնարավոր է նաև վերախմբագրման ենթարկել դեռևս 
ՊԵԿ չներկայացված, բայց արդեն Լրացված փաստաթղթեր բաժնում պահվող 
փաստաթուղթը, եթե վերջին պահին առաջացել է լրացված փաստաթուղթը 
փոփոխելու անհրաժեշտություն (կայքէջի արտապատկերը տե´ս ստորև): 

Լրիվ կամ մասնակի լրացված, սակայն դեռևս ՊԵԿ չներկայացված 
փաստաթղթերի խմբագրման կարգը ներկայացված է հաջորդիվ: 

Լրիվ կամ մասնակի լրացված փաստաթղթի խմբագրում 

Հաշվետվությունների ներկայացման էլեկտրոնային համակարգի միջոցով 
լրիվ կամ մասնակի լրացված  (սակայն ՊԵԿ դեռևս չներկայացված) փաստա 
թուղթը խմբագրելու համար օգտվողը պետք է ունենա տվյալ կազմակեր 
պության կամ անձի տվյալներով համակարգ մուտք գործելու հնարավորություն 
(կազմակերպության կամ անձի օգտվողի անուն, ՀՎՀՀ, գաղտնաբառ): 

Լրացված  (գրանցված) փաստաթուղթը էլեկտրոնային եղանակով ստորագ
րելու և ՊԵԿ ներկայացնելու համար օգտվողը պետք է գործածի տվյալ կազմա 
կերպության կամ անձի լիազորի վավեր ստորագրությունը  (լիազորի օգտվողի 
անուն, գաղտնաբառ): 

Լրիվ կամ մասնակի լրացված փաստաթուղթը խմբագրելու համար. 

1.	 Մուտք գործեք ՀՆԷՀ և Անձնական գրասենյակ բաժնից տեղափոխվեք 
Հաշվետվություններ բաժին: 

2.	 Հաշվետվություններ բաժնում սեղմեք Անավարտ հաշվետվությունների 
հղումը: Եթե ցանկանում եք վերախմբագրել արդեն լրացված, բայց դեռ 
ևս ՊԵԿ չներկայացված փաստաթուղթ, սեղմեք Լրացված հաշվետվու
թյուններ: 

3.	 Անավարտ հաշվետվությունների  (կամ Լրացված հաշվետվությունների) 
ցանկում գտեք պահանջվող փաստաթուղթը և աղյուսակի Գործիքներ 
սյունակում սեղմեք տվյալ փաստաթղթին վերաբերող
 
Խմբագրել հրահանգը: Փաստաթղթի բովանդակությունը խմբա 
գրելի ռեժիմով կցուցադրվի կայքէջում: 


4.	 Ցուցադրվող փաստաթղթում ըստ անհրաժեշտության կատարեք փոփո 
խումներ ու հավելումներ: 

5.	 Որոշեք` ինչպես վարվել. 

1.	 Եթե կարծում եք, որ փաստաթուղթը դեռ ամբողջական կամ վերջնա 
կան չէ, և ունի հետագա խմբագրման կարիք, սեղմեք կայքէջի ամե
նաներքևում տեղադրված Հիշել Ժամանակավորապես կոճակը: 
Փաստաթուղթը կպահպանվի և կվերադարձվի ՀՆԷՀ Անավարտ 
փաստաթղթեր բաժնում: 

2.	 Եթե կարծում եք, որ խմբագրված փաստաթուղթը արդեն ամբողջա 
կան է ու վերջնական, և անհրաժեշտ է այն արդեն գրանցել՝ հետա 
գայում ստորագրելու և ՊԵԿ ներկայացնելու համար, սեղմեք կայքէջի 
ամենաներքևում տեղադրված Գրանցել կոճակը: Գրանցումը կա 

Անհատական հաշիվների գրանցման կարգը ՀՀ ԿԱ ՊԵԿ Ուղեցույց Հաշվետվությունների ներկայացման էլեկտրոնային համակարգում 

տարվելու դեպքում համակարգը փաստաթուղթը կպահպանի Լրաց
ված հաշվետվություններ բաժնում: Եթե փաստաթղթում կան սխալ 
կամ թերի լրացված տվյալներ, համակարգը կարմիրով կցուցադրի 
համապատասխան հաղորդագրություն յուրաքանչյուր սխալի մասին: 
Վերացրեք փաստաթղթում առկա սխալները և նորից սեղմեք 
Գրանցել: 

Լրացված փաստաթղթի ստորագրումն ու հանձնումը ՊԵԿ 

Հաշվետվությունների ներկայացման էլեկտրոնային համակարգի միջոցով 
լրացված փաստաթուղթը ՊԵԿ հանձնելու  (ներկայացնելու) համար պետք է 
ստորագրված լինի տվյալ կազմակերպության  (կամ անձի) լիազորի  (կամ լիա 
զորների) կողմից: 

Լիազորի ստորագրությունը գրանցվում և վավերացվում է ՊԵԿ տարած
քային մարմնում՝ յուրաքանչյուր կազմակերպության (կամ անձի) համար առան 
ձին: 

Ստորագրված հարկային փաստաթուղթը այլևս ենթակա չէ փոփոխման: 

Փաստաթուղթը չի կարող հետ բեռնվել համակարգ և ներկայացվել ՊԵԿ, 
եթե նրանում, արդեն ՀՆԷՀ միջավայրից դուրս, ծրագրային այլ միջոցներով կա 
տարվել են լրացումներ ու փոփոխումներ: 

Լրացված հարկային փաստաթուղթը ստորագրելու ու ՊԵԿ հանձնելու 
համար. 

1.	 Մուտք գործեք ՀՆԷՀ կայքէջ և Անձնական գրասենյակ բաժնից 
տեղափոխվեք Հաշվետվություններ բաժին: 

2.	 Հաշվետվություններ բաժնում սեղմեք Լրացված հաշվետվություններ 
հղումը: 

3.	 Լրացված հաշվետվությունների ցանկում գտեք պահանջվող փաստա 
թուղթը և աղյուսակի Գործիքներ սյունակում սեղմեք տվյալ փաս
տաթղթին վերաբերող Բացել հաշվետվությունը հրահանգը: 

Անհատական հաշիվների գրանցման կարգը ՀՀ ԿԱ ՊԵԿ Ուղեցույց Հաշվետվությունների ներկայացման էլեկտրոնային համակարգում 

4.	 Պահպանեք հարկային փաստաթուղթը Ձեր համակարգչում (կամ համա 
կարգչային ցանցում), և ապա ստորագրեք այն՝ գործածելով տվյալ կազ 
մակերպության  (կամ անձի) լիազորների վավեր ստորագրությունները 
(տես էջ 6): 

5.	 Հավաստիացեք, որ պահանջվող բոլոր ստորագրությունները դրված են 
փաստաթղթում: 

6.	 Վերադարձեք ՀՆԷՀ կայքէջ և Լրացված հաշվետվություններ աղյուսակի 
Գործիքներ սյունակում սեղմեք տվյալ փաստաթղթին վե
րաբերող Բեռնել հաշվետվությունը հրահանգը: 

7.	 Ստորագրված PDF ֆայլի բեռնում պատուհանի միջոցով նշեք, թե Ձեր 
համակարգչում  (կամ համակարգչային ցանցում) որտեղ է պահված 
արդեն ստորագրված փաստաթուղթը և սեղմեք Բեռնել: Վավեր փաս
տաթուղթ նշելու դեպքում այն կբեռնվի ՀՆԷՀ կայք: Չստորագրված կամ 
սխալ փաստաթուղթ նշելու դեպքում փաստաթղթի բեռնումը չի կատար
վի, և համակարգը կարմիրով կցուցադրի համապատասխան հաղորդա 
գրություն  (օրինակ` «Փաստաթղթում բացակայում է լիազորի կամ լիա
զորներից մեկի ստորագրությունը»): 

8.	 Եթե համակարգ բեռնված փաստաթղթում առկա են պահանջվող բոլոր 
լիազորների ստորագրությունները, ապա Լրացված հաշվետվություններ 
աղյուսակի Ստորագրություններ սյունակում նարնջագույն բոլոր 
պայմանանշանները կփոխարինվեն կանաչ գույնով, և տվյալ 

փաստաթղթի համար ակտիվ կդառնա Հանձնել ՊԵԿ հրահանգը: Հա 
վաստիացեք, որ լրացված փաստաթղթում բոլոր ստորագրություններն 
առկա են: 

9.	 Փաստաթուղթը ՊԵԿ ներկայացնելու համար սեղմեք Հանձնել ՊԵԿ 
հրահանգը: Համակարգը կիրականացնի պահանջվող գործողությունը և 
դրա կատարման կամ չկատարման վերաբերյալ կցուցադրի համապա 
տասխան հաղորդագրություն  (կատարման դեպքում` կանաչով, իսկ 
չկատարման դեպքում՝ կարմիրով): 

Անհատական հաշիվների գրանցման կարգը ՀՀ ԿԱ ՊԵԿ Ուղեցույց Հաշվետվությունների ներկայացման էլեկտրոնային համակարգում 

Ինքնազբաղված անձի անհատական հաշվի 
գրանցում 

Ինքնազբաղված անձի անհատական հաշվի գրանցումը ՀՀ ԿԱ ՊԵԿ տեղե
կատվական համակարգում կատարվում է ՊԵԿ տարածքային տեսչության կող 
մից՝ Հարկատու 3 համակարգի միջոցով: 

Գործընթացը սկսելու համար ինքնազբաղված անձը պահանջվող փաստա 
թղթերն ու տեղեկատվությունը ներկայացնում է ՊԵԿ տարածքային մարմին և 
գրանցվում Եկամտային հարկի և պարտադիր կուտակային վճարի հաշվառման 
համակարգում: 

Հարկատու  3 համակարգի միջոցով ՊԵԿ տեղեկատվական համակարգում 
բացվում է անհատական հաշիվ ինքնազբաղված անձի համար: Գրանցումը կա 
տարում է ՊԵԿ աշխատակիցը: 

ՊԵԿ տեղեկատվական համակարգի շտեմարանում ֆիզիկական անձանց 
անհատական հաշվի տվյալները մշտապես թարմացվում են ՀՀ ոստիկանու 
թյան տվյալներով՝ ինքնաշխատ: 

Այնուհետև ինքնազբաղված անձը ՊԵԿ տարածքային մարմնի հետ կնքում 
է պայմանագիր Հաշվետվությունների ներկայացման էլեկտրոնային համակար 
գի օգտվող դառնալու վերաբերյալ: ՀՆԷՀ-ում բացվում է առանձին հաշիվ տվյալ 
ինքնազբաղված անձի համար և վերջինիս տրվում է ՀՆԷՀ մուտք գործելու 
օգտվողի անուն և գաղտնաբառ: 

Հետագայում իրեն վերաբերող հարկային փաստաթղթերը էլեկտրոնային 
եղանակով ՊԵԿ ներկայացնելու համար անձը նաև ձեռք է բերում ՊԵԿ-ում 
գրանցված վավեր էլեկտրոնային ստորագրություն: 

Նոտարի հաշվառում և անհատական հաշվի 
գրանցում 

Նոտարի անհատական հաշվի գրանցումը ՀՀ ԿԱ ՊԵԿ տեղեկատվական 
համակարգում կատարվում է ՊԵԿ տարածքային տեսչության կողմից՝ Հարկա
տու 3 համակարգի միջոցով: 

Գործընթացը սկսելու համար ֆիզիկական անձը, ՀՀ օրենսդրությամբ սահ
մանված կարգով նոտարի պաշտոնում ՀՀ Արդարադատության հրամանով 
նշանակվելուց հետո, պահանջվող փաստաթղթերն ու տեղեկատվությունը ներ
կայացնում է ՊԵԿ տարածքային մարմին՝ հարկային հաշվառման: 

Հարկատու  3 համակարգի միջոցով ՊԵԿ տեղեկատվական համակարգում 
բացվում է անհատական հաշիվ նոտարի համար: Գրանցումը կատարում է 
ՊԵԿ աշխատակիցը: 

ՊԵԿ տեղեկատվական համակարգի շտեմարանում ֆիզիկական անձանց 
անհատական հաշվի տվյալները մշտապես թարմացվում են ըստ ՀՀ ոստիկա 
նության տվյալների՝ ինքնաշխատ: 

Անհատական հաշիվների գրանցման կարգը ՀՀ ԿԱ ՊԵԿ Ուղեցույց Հաշվետվությունների ներկայացման էլեկտրոնային համակարգում 

Անհատ ձեռնարկատեր անձի անհատական հաշվի 
գրանցում 

Անհատ ձեռնարկատեր անձի անհատական հաշվի գրանցումը ՀՀ ԿԱ ՊԵԿ 
տեղեկատվական համակարգում կատարվում է 2 փուլով. նախ` իբրև անհատ 
ձեռնարկատեր` անձը գրանցվում է ՀՀ պետական ռեգիստրում, որից հետո 
Պետ. Ռեգիստրում արդեն գրանցված տեղեկատվությունը էլեկտրոնային ճա 
նապարհով (XML ձևաչափի փաստաթղթի տեսքով) ներմուծվում է ՀՀ ԿԱ ՊԵԿ 
տեղեկատվական համակարգ: 

Ստացված տեղեկատվության հիման վրա անհատ ձեռնարկատերը գրանց
վում է Հարկատու 3 համակարգում և ստանում հարկ վճարողի հաշվառման հա 
մար (ՀՎՀՀ): 

Այնուհետև անհատ ձեռնարկատիրոջ համար բացվում է անհատական 
հաշիվ: 

ԱՆՀԱՏԱԿԱՆ ՀԱՇԻՎՆԵՐԻ 
ԳՐԱՆՑՈՒՄՆԵՐԻ ՓՈՓՈԽՈՒՄ 

ՀՀ ԿԱ ՊԵԿ տեղեկատվական համակարգում ֆիզիկական անձանց համար 
բացված անհատական հաշիվների գրանցումներում փոփոխումներ կատար
վում են հետևյալ հիմքերով. 

− Գրանցման հայտի փոփոխում կամ չեղյալ հայտարարում 

− Եկամտային հարկի և կուտակային վճարների անձնավորված հաշվարկ 

− Երրորդ կողմից (պետական այլ գերատեսչություններ կամ կառույցներ) 

− ՊԵԿ նախաձեռնությամբ (ստուգումներ, վարչական ակտեր և այլն) 

Ֆիզիկական անձանց համար բացված անհատական հաշիվներում գրան 
ցումների փոփոխման գործընթացը նախատեսում է հետևյալ դեպքերը. 

− Վարձու և/կամ պայմանագրով աշխատողի անհատական հաշվի գրան
ցումների փոփոխում 

− Ինքնազբաղված անձի անհատական հաշվի գրանցումների փոփոխում 

− Նոտարի անհատական հաշվի գրանցումների փոփոխում 

− Անհատ ձեռնարկատիրոջ անհատական հաշվի գրանցումների փոփո 
խում 

Անհատական հաշիվների գրանցման կարգը ՀՀ ԿԱ ՊԵԿ Ուղեցույց Հաշվետվությունների ներկայացման էլեկտրոնային համակարգում 

Վարձու և/կամ պայմանագրով աշխատողի 
անհատական հաշվի գրանցումների փոփոխում 

Վարձու և/կամ պայմանագրով աշխատողի անհատական հաշվի գրանցման 
հայտի փոփոխումը  (խմբագրումը կամ չեղյալ հայտարարումը) կատարվում է 
Հաշվետվությունների ներկայացման էլեկտրոնային համակարգի  (ՀՆԷՀ) միջո 
ցով՝ գործատուի կողմից: 

ՀՆԷՀ մուտք գործելու և անհատական հաշիվ փոփոխելու համար գործա 
տուն պետք է հանդիսանա ՀՆԷՀ օգտվող և ունենա վավեր օգտվողի անուն, 
ՀՎՀՀ և գաղտնաբառ: 

Անհատական հաշվի փոփոխված գրանցման հայտը ստորագրելու և ՊԵԿ 
վերաներկայացնելու համար օգտվողը պետք է գործածի գործատու տվյալ 
կազմակերպության կամ անձի լիազորի  (կամ լիազորների) վավեր էլեկտրոնա 
յին ստորագրությունը (ստորագրությունները): 

«Վարձու և/կամ պայմանագրային աշխատողի գրանցման հայտ» փաստա 
թղթի ձևանմուշը տրված է ստորև: 

Հաջորդիվ նկարագրվում է գործողության կատարման կարգը՝ ըստ քայլերի 
հաջորդականության: 

Վարձու և/կամ պայմանագրով աշխատողի գրանցման 
հայտի փոփոխման կարգը 

Հաշվետվությունների ներկայացման էլեկտրոնային համակարգի միջոցով 
վարձու և/կամ պայմանագրով աշխատողի անհատական հաշվի գրանցման 
հայտը փոփոխելու  (խմբագրելու կամ չեղյալ հայտարարելու) համար օգտվողը 
պետք է ունենա տվյալ գործատուի տվյալներով համակարգ մուտք գործելու 
հնարավորություն (գործատուի օգտվողի անուն, ՀՎՀՀ, գաղտնաբառ): 

Գործատուի անունից վարձու և/կամ պայմանագրային աշխատողի անհա 
տական հաշվի հայտը փոփոխելու համար. 

1.	 Մուտք գործեք ՀՆԷՀ կայք: 

2.	 Տեղափոխվեք Անձնական գրասենյակ բաժնի Աշխատողներ ենթա 
բաժին: 

3.	 Կայքեջը կցուցադրի գործատուի բոլոր աշխատողների ցուցակը: Աղյու 
սակում առանձին սյունակներով նշվում է յուրաքանչյուր աշխատողի 
անունը, ազգանունը, Հանրային ծառայության համարանիշը  (ՀԾՀ), 
գրանցման հայտի ներկայացման օրը, ամիսը, տարին, ներկա կարգավի 
ճակը  (վավեր, անվավեր, սխալներով, կա մահվան նշում), ինչպես նաև 
անձի մասնակցությունը պարտադիր կենսաթոշակային կուտակային հա 
մակարգին (տե´ս ստորև տրված նկարը): 

4.	 Ցուցադրվող աղյուսակի ամենավերջին սյունակում սեղմեք Խմբագրել 
պատկերանշանը գրանցման այն հայտի տողում, որը ցանկանում եք 
փոփոխել: Մեկից ավելի գրանցման հայտերում փոփոխություններ կա 
տարելու համար նշում կատարեք պահանջվող հայտերի տողերում և 
սեղմեք Խմբագրել: Նշված աշխատողի գրանցման հայտը խմբագրելի 
ռեժիմով կցուցադրվի կայքէջում: Մեկից ավելի գրանցման հայտեր նշե 

Անհատական հաշիվների գրանցման կարգը ՀՀ ԿԱ ՊԵԿ Ուղեցույց Հաշվետվությունների ներկայացման էլեկտրոնային համակարգում 

լու դեպքում գրանցման հայտերը կցուցադրվեն սեղմ տարբերակով՝ ինչ 
պես դա լինում է XML ձևաչափով տվյալների ներմուծման ժամանակ: 

5.	 Որոշեք` ինչպես վարվել. 

1.	 Եթե ցանկանում եք չեղյալ հայտարարել գրանցման հայտը, 
նշում կատարեք փաստաթղթի Անձնավորված տեղեկություններ 
բաժնում ցուցադրվող Այս աշխատողի գրանցման հայտը ներկա 
յացվել է սխալմամբ տողի դիմաց: Համակարգը կարգելի տվյալ 
ների հետագա փոփոխումը: Անցեք Քայլ 6-ին: Փոփոխվող 
գրանցման հայտում նոր աշխատող ավելացնել հնարավոր չէ: 

2.	 Ըստ անհրաժեշտության փոփոխություններ կատարեք գրանց
ման հայտի այն տվյալներում, որոնք ցուցադրվում են խմբագրե 
լի ռեժիմով. Անձնավորված տեղեկություններ, Կոնտակտային և 
բնակության տվյալներ, Աշխատանքի մասին տեղեկություններ: 
Համակարգը նաև թույլ է տալիս համապատասխան վանդակը 
նշելով չեղյալ հայտարարել աշխատանքային արդեն գրանցված 
հարաբերություն: 

6.	 Վերընթերցեք փաստաթղթում լրացված բոլոր տվյալները՝ հավաստիա 
նալու համար, որ կատարված փոփոխություններից հետո դրանք ան
սխալ են ու ամբողջական: Որոշեք` ինչպես վարվել. 

1.	 Եթե կարծում եք, որ լրացված փաստաթուղթը դեռևս ամբողջա 
կան կամ վերջնական չէ և ունի հետագա խմբագրման կարիք, 
սեղմեք կայքէջի ամենացածում տեղադրված Հիշել Ժամանակա
վորապես կոճակը: Ձեր կողմից փոփոխված փաստաթուղթը 
կպահպանվի ՀՆԷՀ կայքի Անավարտ փաստաթղթեր բաժնում: 

2.	 Եթե կարծում եք, որ փոփոխված փաստաթուղթը այլևս ամբող 
ջական է, և արդեն անհրաժեշտ է այն գրանցել՝ հետագայում 
ստորագրելու և ՊԵԿ ներկայացնելու համար. սեղմեք կայքէջի 
ամենացածում տեղադրված Գրանցել կոճակը: Գրանցումը 
կատարվելու դեպքում համակարգը փաստաթուղթը կպահպանի 
Լրացված հաշվետվություններ բաժնում: Եթե փաստաթղթում կան 
սխալ կամ թերի լրացված տվյալներ, համակարգը կարմիրով 
կցուցադրի համապատասխան հաղորդագրություններ յուրա 
քանչյուր սխալի մասին: Վերացրեք փաստաթղթում առկա սխալ 
ները և նորից սեղմեք Գրանցել: 

Փոփոխված հայտի պահպանումը իբրև անավարտ 
փաստաթուղթ 

Նախքան ստորագրելն ու կրկին ՊԵԿ ներկայացնելը՝ օգտվողը կարող է ան
հատական հաշվի փոփոխված հայտը վերախմբագրել՝ նրանում ըստ անհրա 
ժեշտության կատարելով այլ փոփոխումներ ու հավելումներ: 

Հետագա խմբագրում ենթադրող փաստաթղթերը սովորաբար պահվում են 
ՀՆԷՀ կայքի Անավարտ փաստաթղթեր բաժնում (տե´ս հաջորդիվ նկարը): 

Առանձին դեպքերում հնարավոր է նաև վերախմբագրման ենթարկել դեռևս 
ՊԵԿ չներկայացված, բայց արդեն Լրացված փաստաթղթեր բաժնում պահվող 
փաստաթուղթը, եթե վերջին պահին առաջացել է լրացված փաստաթուղթը փո
փոխելու անհրաժեշտություն (տե´ս նկարը): 

Լրիվ կամ մասնակի լրացված, սակայն դեռ ՊԵԿ չներկայացված փաստա 
թղթերի խմբագրման կարգը ներկայացված է այս ուղեցույցի «Անհատական հա 
շիվների գրանցում» բաժնի «Լրիվ կամ մասնակի լրացված փաստաթղթի խմբա 
գրում» վերնագրի տակ: 

Լրացված հարկային փաստաթղթի ստորագրման և ՊԵԿ ներկայացման 
կարգը ներկայացված է այս ուղեցույցի  «Անհատական հաշիվների գրանցում» 
բաժնի  «Լրացված փաստաթղթի ստորագրումն ու հանձնումը ՊԵԿ» վերնագրի 
տակ: 

Անհատական հաշիվների գրանցման կարգը ՀՀ ԿԱ ՊԵԿ Ուղեցույց Հաշվետվությունների ներկայացման էլեկտրոնային համակարգում 

Ինքնազբաղված անձի անհատական հաշվի 
գրանցումների փոփոխում 

Ինքնազբաղված անձի անհատական հաշվի գրանցումներում փոփոխու 
թյուններ կարող է կատարել ինչպես ինքնազբաղված անձն ինքը՝ Հաշվետվու 
թյունների ներկայացման էլեկտրոնային համակարգի  (ՀՆԷՀ) միջոցով, այնպես 
էլ ՊԵԿ տարածքային տեսչության աշխատակիցը՝ Հարկատու  3 համակարգի 
օգնությամբ: 

Իր օգտվողի անունով ու գաղտնաբառով մուտք գործելով ՀՆԷՀ կայք՝ ինք 
նազբաղված անձը կարող է խմբագրել միայն անհատական հաշվի գրանցում
ների Կոնտակտային տվյալներ բաժինը  (Քաղաքային հեռախոսահամար, 
Բջջային հեռախոսահամար, Էլեկտրոնային փոստի հասցե): 

Հարկատու 3 համակարգի միջոցով ՊԵԿ տարածքային աշխատակիցը կա 
րող է փոփոխություններ ու լրացումներ կատարել ինքնազբաղված անձի Հիմ
նարար տվյալներում` բացառությամբ Անձնական տվյալների, որոնք համակար 
գը ստանում է երրորդ կողմից (ՀՀ բնակչության պետ. ռեգիստր) և ցուցադրում է 
ինքնաշխատ: 

Ինքնազբաղված անձի Կոնտակտային տվյալները ևս կարող են խմբագրվել 
Հարկատու 3 համակարգի միջոցով: 

«Ինքնազբաղված անձի անհատական հաշիվ» փաստաթղթի ձևանմուշը 
տրված է ստորև: 

Հաջորդիվ նկարագրվում է գործողությունների կատարման կարգը՝ ըստ 
քայլերի հաջորդականության: 

Ինքնազբաղված անձի կոնտակտային տվյալների 
փոփոխման կարգը 

Հաշվետվությունների ներկայացման էլեկտրոնային համակարգի միջոցով 
Ինքնազբաղված անձի անհատական հաշվի գրանցումներում կոնտակտային 
տվյալները փոփոխելու համար օգտվողը պետք է ունենա տվյալ անձի տվյալ 
ներով համակարգ մուտք գործելու հնարավորություն  (գործատուի օգտվողի 
անուն, ՀՎՀՀ, գաղտնաբառ): 

Ինքնազբաղված անձի անհատական հաշվի գրանցումներում կոնտակտա 
յին տվյալները փոփոխելու համար. 

1.	 Մուտք գործեք ՀՆԷՀ կայք` Անձնական գրասենյակ, և ապա համապա 
տասխան հղումը սեղմելով տեղափոխվեք Անհատական հաշիվ կայքէջ: 
Անհատական հաշիվ կայքէջը ցուցադրում է անձի Հարկային հաշ
վառման, Գործունեության և Կոնտակտային տվյալները: ՀՆԷՀ օգտվողի 
համար խմբագրելի են միայն Կոնտակտային տվյալներ դաշտերը: 

2.	 Ըստ անհրաժեշտության փոփոխություններ կատարեք Անհատական 
հաշիվ կայքէջի Կոնտակտային և տվյալներ բաժնում  (Քաղաքային 
հեռախոսահամար, Բջջային հեռախոսահամար, Էլեկտրոնային փոստի 
հասցե): Տվյալները սխալ ձևաչափով փոփոխելու դեպքում համակարգը 
կարմիրով կցուցադրի սխալի մասին հաղորդագրություն: 

3.	 Հավաստիացեք, որ ճիշտ ու անսխալ եք կատարել բոլոր փոփոխու 
թյունները, և սեղմեք կայքէջի ամենացածում տեղադրված Գրանցել կո
ճակը: Գրանցումը կատարվելու դեպքում համակարգը կցուցադրի ծա 
նուցում՝ գրանցման հայտում նորացված տվյալները պահպանելու 
մասին: 

Անհատական հաշիվների գրանցման կարգը ՀՀ ԿԱ ՊԵԿ Ուղեցույց Հաշվետվությունների ներկայացման էլեկտրոնային համակարգում 

Նոտարի անհատական հաշվի գրանցումների 
փոփոխում 

Նոտարի անհատական հաշվի գրանցումներում փոփոխություններ կարող է 
կատարել ինչպես նոտարն ինքը՝ Հաշվետվությունների ներկայացման էլեկտրո 
նային համակարգի (ՀՆԷՀ) միջոցով, այնպես էլ ՊԵԿ տարածքային տեսչության 
աշխատակիցը՝ Հարկատու 3 համակարգի օգնությամբ: 

Իր օգտվողի անունով ու գաղտնաբառով մուտք գործելով ՀՆԷՀ կայք՝ նո
տարը կարող է խմբագրել միայն անհատական հաշվի գրանցումների Կոնտակ
տային տվյալներ բաժինը  (Քաղաքային հեռախոսահամար, Բջջային հեռախո
սահամար, Էլեկտրոնային փոստի հասցե): 
Հարկատու 3 համակարգի միջոցով ՊԵԿ տարածքային աշխատակիցը կա 

րող է փոփոխություններ ու լրացումներ կատարել նոտարի Հիմնարար և 
Հարկային հաշվառման տվյալներում` բացառությամբ Անձնական տվյալների, 
որոնք համակարգը ստանում է երրորդ կողմից  (ՀՀ բնակչության պետ. ռե
գիստր) և ցուցադրում է ինքնաշխատ: 

Նոտարի Կոնտակտային տվյալները ևս կարող են խմբագրվել Հարկատու 3 
համակարգի միջոցով: 

Նոտարի անհատական հաշվի գրանցումներում փոփոխություններ կարող 
են կատարվել նաև Հարկատու 3 համակարգի միջոցով ինքնաշխատ՝ ըստ ՊԵԿ 
ներկայացված Եկամտային հարկի և կուտակային վճարի հայտարարագրի: 

«Նոտարի անհատական հաշիվ» փաստաթղթի ձևանմուշը տրված է ստորև: 

Հաջորդիվ նկարագրվում են գործողությունների կատարման կարգը՝ ըստ 
քայլերի հաջորդականության: 

Նոտարի կոնտակտային տվյալների փոփոխման կարգը 

Հաշվետվությունների ներկայացման էլեկտրոնային համակարգի միջոցով 
նոտարի անհատական հաշվի գրանցումներում կոնտակտային տվյալները փո 
փոխելու համար օգտվողը պետք է ունենա տվյալ անձի տվյալներով համա 
կարգ մուտք գործելու հնարավորություն  (գործատուի օգտվողի անուն, ՀՎՀՀ, 
գաղտնաբառ): 

Նոտարի անհատական հաշվում կոնտակտային տվյալները փոփոխելու 
համար. 

4.	 Մուտք գործեք ՀՆԷՀ կայք` Անձնական գրասենյակ, և ապա համապա 
տասխան հղումը սեղմելով տեղափոխվեք Անհատական հաշիվ կայքէջ: 
Անհատական հաշիվ կայքէջը ցուցադրում է անձի Հարկային հաշվառ
ման, Գործունեության և Կոնտակտային տվյալները: ՀՆԷՀ օգտվողի 
համար խմբագրելի են միայն Կոնտակտային տվյալներ դաշտերը: 

5.	 Ըստ անհրաժեշտության փոփոխություններ կատարեք Անհատական 
հաշիվ կայքէջի Կոնտակտային և տվյալներ բաժնում  (Քաղաքային 
հեռախոսահամար, Բջջային հեռախոսահամար, Էլեկտրոնային փոստի 
հասցե): Տվյալները սխալ ձևաչափով փոփոխելու դեպքում համակարգը 
կարմիրով կցուցադրի սխալի մասին հաղորդագրություն: 

6.	 Հավաստիացեք, որ ճիշտ ու անսխալ եք կատարել բոլոր փոփոխու 
թյունները, և սեղմեք կայքէջի ամենացածում տեղադրված Գրանցել կո
ճակը: Գրանցումը կատարվելու դեպքում համակարգը կցուցադրի ծա 
նուցում՝ գրանցման հայտում նորացված տվյալները պահպանելու մա 
սին: 

Անհատական հաշիվների գրանցման կարգը ՀՀ ԿԱ ՊԵԿ Ուղեցույց Հաշվետվությունների ներկայացման էլեկտրոնային համակարգում 

Անհատ ձեռնարկատեր անձի անհատական հաշվի 
գրանցումների փոփոխում 

Անհատ ձեռնարկատեր անձի անհատական հաշվի գրանցումներում փոփո 
խություններ կարող է կատարել ինչպես անհատ ձեռնարկատերն ինքը՝ Հաշ 
վետվությունների ներկայացման էլեկտրոնային համակարգի  (ՀՆԷՀ) միջոցով, 
այնպես էլ ՊԵԿ տարածքային տեսչության աշխատակիցը՝ Հարկատու 3 համա 
կարգի օգնությամբ: 

Իր օգտվողի անունով ու գաղտնաբառով մուտք գործելով ՀՆԷՀ կայք՝ ան
հատ ձեռնարկատերը կարող է խմբագրել միայն անհատական հաշվի գրան
ցումների Կոնտակտային տվյալներ բաժինը  (Քաղաքային հեռախոսահամար, 
Բջջային հեռախոսահամար, Էլեկտրոնային փոստի հասցե): 

Հարկատու 3 համակարգի միջոցով ՊԵԿ տարածքային աշխատակիցը կա 
րող է փոփոխություններ ու լրացումներ կատարել անհատ ձեռնարկատեր անձի 
Հարկային հաշվառման տվյալներում: 

Անհատ ձեռնարկատեր անձի Կոնտակտային տվյալները ևս կարող են 
խմբագրվել Հարկատու 3 համակարգի միջոցով: 

Անհատ ձեռնարկատեր անձի Հիմնարար տվյալները ՊԵԿ տեղեկատվական 
համակարգում փոփոխվում  (թարմացվում) են ինքնաշխատ՝ ՀՀ Բնակչության 
պետ ռեգիստրից ստացվող XML ձևաչափի տվյալների ներմուծման եղանակով՝ 
երրորդ կողմից (ՀՀ բնակչության պետ. ռեգիստր) ստացված տեղեկատվության 
հիման վրա Համակարգը ինքնաշխատ (ոչ խմբագրելի) գրանցում և ցուցադրում 
է անհատ ձեռնարկատիրոջ Անձնական տվյալները: 

Հաջորդիվ նկարագրվում է գործողությունների կատարման կարգը՝ ըստ 
քայլերի հաջորդականության: 

Անհատական հաշիվների գրանցման կարգը ՀՀ ԿԱ ՊԵԿ Ուղեցույց Հաշվետվությունների ներկայացման էլեկտրոնային համակարգում 

Անհատ ձեռնարկատեր անձի կոնտակտային տվյալների 
փոփոխման կարգը 

Հաշվետվությունների ներկայացման էլեկտրոնային համակարգի միջոցով 
անհատ ձեռնարկատեր անձի գրանցումներում կոնտակտային տվյալները փո
փոխելու համար օգտվողը պետք է ունենա տվյալ անձի տվյալներով համա 
կարգ մուտք գործելու հնարավորություն (անհատ ձեռնարկատեր անձի օգտվո
ղի անուն, ՀՎՀՀ, գաղտնաբառ): 

Անհատ ձեռնարկատիրոջ անհատական հաշվի գրանցումներում կոնտակ 
տային տվյալները փոփոխելու համար. 

7.	 Մուտք գործեք ՀՆԷՀ կայք` Անձնական գրասենյակ, և ապա համապա 
տասխան հղումը սեղմելով տեղափոխվեք Անհատական հաշիվ կայքէջ: 
Անհատական հաշիվ կայքէջը ցուցադրում է անձի Հարկային հաշ
վառման, Գործունեության և Կոնտակտային տվյալները: ՀՆԷՀ օգտվողի 
համար խմբագրելի են միայն Կոնտակտային տվյալներ դաշտերը: 

8.	 Ըստ անհրաժեշտության փոփոխություններ կատարեք Անհատական 
հաշիվ կայքէջի Կոնտակտային և տվյալներ բաժնում  (Քաղաքային 
հեռախոսահամար, Բջջային հեռախոսահամար, Էլեկտրոնային փոստի 
հասցե): Տվյալները սխալ ձևաչափով փոփոխելու դեպքում համակարգը 
կարմիրով կցուցադրի սխալի մասին հաղորդագրություն: 

9.	 Հավաստիացեք, որ ճիշտ ու անսխալ եք կատարել բոլոր փոփոխու 
թյունները, և սեղմեք կայքէջի ամենացածում տեղադրված Գրանցել կո
ճակը: Գրանցումը կատարվելու դեպքում համակարգը կցուցադրի ծա 
նուցում՝ գրանցման հայտում նորացված տվյալները պահպանելու մա 
սին: 

41 



     
 

 

 

 

  

Հաշվետվությունների ներկայացման էլեկտրոնային համակարգ 

www.taxservice.am 

ՆՇՈՒՄՆԵՐԻ ՀԱՄԱՐ

